
Annotatsiya: Mazkur maqolada resurslarni soliqqa tortish amaliyotining xorijiy mamlakatlar tajribasi hamda ularni milliy 
soliq tizimida qo‘llash imkoniyatlari tahlil qilinadi. Tadqiqotda tabiiy resurslardan foydalanish uchun to‘lovlar, ekologik 
soliqlar, karbon soliqlari va foydali qazilmalar rentasini soliqqa tortish mexanizmlari xalqaro amaliyot misolida o‘rganilgan. 
Shuningdek, AQSh, Kanada, Norvegiya, Rossiya, Xitoy va Qozog‘iston kabi davlatlarda resurs soliqlarining iqtisodiy 
samaradorlikni ta’minlashdagi o‘rni tahlil etilgan. Maqolada xorijiy tajribalarni O‘zbekiston sharoitida tatbiq etishning 
afzalliklari va muammolari yoritilib, milliy soliq siyosatini takomillashtirish bo‘yicha taklif va tavsiyalar ishlab chiqilgan.

Kalit soʻzlar: resurs soliqlari, soliqqa tortish nazariyasi, tabiiy resurslar, fiskal siyosat, iqtisodiy samaradorlik, ekologik 
barqarorlik, soliq tushumlari, tahlil, optimallashtirish, soliq imtiyozlari, soliq stavkasi.
Abstract: This article analyzes the experience of foreign countries in the practice of resource taxation and the possibilities 
of their application in the national tax system. The study examines the mechanisms of taxation of natural resource use, 
environmental taxes, carbon taxes and mineral rents using international practice. It also analyzes the role of resource 
taxes in ensuring economic efficiency in countries such as the USA, Canada, Norway, Russia, China and Kazakhstan. 
The article highlights the advantages and problems of applying foreign experience in the conditions of Uzbekistan, and 
develops proposals and recommendations for improving national tax policy.

Key words: resource taxes, taxation theory, natural resources, fiscal policy, economic efficiency, environmental 
sustainability, tax revenues, analysis, optimization, tax incentives, tax rate.
Аннотация: В данной статье анализируется опыт зарубежных стран в практике ресурсного налогообложения и 
возможности его применения в национальной налоговой системе. В исследовании рассматриваются механизмы 
налогообложения природопользования, экологических налогов, углеродных налогов и минеральной ренты 
с использованием международной практики. Также анализируется роль ресурсных налогов в обеспечении 
экономической эффективности в таких странах, как США, Канада, Норвегия, Россия, Китай и Казахстан. В 
статье освещаются преимущества и проблемы применения зарубежного опыта в условиях Узбекистана, а также 
разрабатываются предложения и рекомендации по совершенствованию национальной налоговой политики.

Ключевые слова: ресурсные налоги, теория налогообложения, природные ресурсы, фискальная политика, 
экономическая эффективность, экологическая устойчивость, налоговые поступления, анализ, оптимизация, 
налоговые льготы, налоговая ставка.

K I R I S H
Resurslarni soliqqa tortish bugungi kunda iqtisodiy siyosatning muhim yo‘nalishlaridan biri sifatida 

qaralmoqda. Jahon miqyosida tabiiy boyliklardan oqilona foydalanish, ularni qayta tiklash va ekologik muvozanatni 
saqlash maqsadida resurs soliqlari tizimi keng qo‘llanilmoqda. Xorijiy mamlakatlar tajribasi shuni ko‘rsatadiki, 
resurs soliqlari nafaqat davlat byudjetini to‘ldirish vositasi, balki tabiiy resurslardan samarali foydalanishni 
rag‘batlantiruvchi iqtisodiy mexanizm sifatida ham xizmat qiladi. Ko‘plab rivojlangan va rivojlanayotgan davlatlar, 
jumladan, Norvegiya, Kanada, AQSh, Avstraliya, Rossiya va Xitoyda foydali qazilmalarni, neft-gaz resurslarini, 
suv va o‘rmon boyliklarini soliqqa tortishning o‘ziga xos mexanizmlari shakllangan. Ushbu mamlakatlar tajribasi 
soliq stavkalari, rentaviy to‘lovlar, ekologik soliqlar va resurslardan foydalanish huquqi uchun to‘lovlarni o‘z 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 241

2025-yil, oktyabr.  № 10-son.

ichiga olgan kompleks yondashuvni o‘zida mujassam etadi. Mazkur tadqiqotda xorijiy mamlakatlar resurs 
soliqqa tortish amaliyoti o‘rganilib, ularning O‘zbekiston milliy soliq tizimida qo‘llanish imkoniyatlari tahlil qilinadi. 
Shu orqali resurs soliqlari orqali iqtisodiy barqarorlikni ta’minlash, ekologik xavfsizlikni mustahkamlash hamda 
byudjet daromadlarini diversifikatsiya qilishning samarali yo‘llari aniqlanadi.

M A V Z U G A  O I D  A D A B I Y O T L A R  T A H L I L I
O‘zbek olimlardan G‘.A.Safarov “Xo‘jalik yurituvchi subyektlarning tabiiy resurslardan samarali foydalanishini 

soliqlar vositasida rag‘batlantirish” mavzusidagi nomzodlik dissertatsiya ishida korxonalar va tashkilotlar 
tomonidan tabiiy resurslar bilan bog‘liq ishlab chiqarish jarayoniga jalb qilingan kam chiqitli investitsiyalar 
uchun rag‘batlantiruvchi imtiyozlarni qo‘llash, tabiiy resurs soliqlarini ixchamlashtirilgan soliqqa tortish tizimida 
ham qo‘llashni ilmiy asoslagan, noqishloq xo‘jalik korxonalaridan olinayotgan yer solig‘ini hisoblab chiqish va 
undirishda ular foydalanayotgan yerning kadastr qiymatidan undirish mexanizmini joriy qilish masalasini taklif 
qilgan, yer osti boyliklaridan olinadigan soliqlarni hisoblashda hisobga olish usulini taklif etgan hamda bu soliqni 
undirish mexanizmlarini yanada takomillashtirish yuzasidan ilmiy takliflar ishlab chiqqan[1]. 

D.Qurbanov esa o‘zining dissertatsion va monografik tadqiqotlari asnosida O‘zbekistonda “alkogolsiz 
ichimliklarni ishlab chiqaruvchi korxonalarda suv resurslaridan tejamli va samarali foydalanishni ta’minlash 
maqsadida ularga suv resurslaridan foydalanganlik uchun soliqni joriy etish taklifini ishlab chiqqan, shuningdek, 
avtotransport vositalarini yuvishga ixtisoslashgan korxonalar uchun suv resurslaridan foydalanganlik uchun 
soliqni belgilashni asoslagan, suv resurslaridan oqilona va samarali foydalanishni ta’minlashda tadbirkorlik 
sub’ektlarining yillik yalpi tushumi 1 mlrd. so‘mdan oshgan taqdirda suv resurslaridan foydalanganlik uchun 
soliq to‘lovchilari tarkibiga kiritilishi taklifi” ni ishlab chiqqan[2]. 

A.Toshqulov qishloq xo‘jaligi tovar ishlab chiqaruvchilari soliq to‘lovchilarning soliq to‘lovchi sifatida 
maqomini aniqlash, umumbelgilangan tartibda soliqqa tortish, qishloq xo‘jaligi korxonalari iqtisodiy faoliyatini 
rag‘batlantirish maqsadida suv resurslaridan foydalanganlik uchun soliq bo‘yicha pasaytirilgan stavkalarni 
qo‘llash, yangi barpo etiladigan bog‘, tokzor va tutzorlar egallagan yerlarni soliqlar vositasida rag‘batlantirish 
masalalarining metodologik yo‘nalishlarini ishlab chiqqan[3]. 

Iqtisodchi S. Kuznesov tadbirkorlik sub’ektlarini moliyaviy qo‘llab quvvatlash masalalarini nazariy jihatdan 
tizimlashtirib, jarayonli paradigma sifatida uning bir qancha muhim ilmiy iqtisodiy tadqiqot qoidalari yoritib bergan. 
Xususan, “Moliyaviy qo‘llab quvvatlash” konsepsiyasi pul mablag‘lari yoki moddiy aktivlarning kombinatsiyasi 
sifatida taqdim etilishini e’tirof etadi[4]. 

Amerikalik iqtisodchilar Zvi Bodi va Robert Mertonlar moliyaviy qo‘llab-quvvatlash tizimiga aniqlik kiritib, 
moliyaviy qo‘llab-quvvatlash tizimi sifatida ma’lum ob’ektlarga nisbatan qabul qilinadigan tadbirlarni amalga 
oshirish harakatlari majmuasi va ketma ketligi ekanligini ilgari surishgan. Ular moliyaviy ta’minot bilan bog‘liq 
qo‘llab quvvatlash tizimi moliyaviy kategoriya sifatida moliyaning iqtisodiy mohiyati va funksiyalariga asoslanishi 
lozimligini e’tirof etishadi[5]. 

Iqtisodchi S. V. Barulin, moliyaviy qo‘llab quvvatlash tizimini ikki tomonlama jarayon sifatida ko‘rib o‘tadi. 
Uning fikricha moliyaviy qo‘llab-quvvatlash tizimi, alohida iqtisodiy agentlarni moliyaviy ta’minot tizimini ma’lum 
noaniqliklar sharoitida optimal ta’minlashni muvofiqlashtirish hisoblanadi[6]. 

Iqtisodchi I.V. Ziyatkovskiyning fikricha, moliyaviy qo‘llab quvvatlash yahlit tizim sifatida jamiyatning iqtisodiy 
va ijtimoiy sohalarini barqaror rivojlanishini moliyaviy ta’minlash uchun qulay muhit yaratadigan moliyalashtirish 
manbalari va shakllari tizimidir[7]. 

T.V. Sokolskaya qishloq xo‘jaligini moliyaviy qo‘llab quvatlash tizimiga aniqlik kiriib, qishloq xo‘jaligi 
tadbirkorlik sub’ektlarining asosiy va aylanma, xususiy va qarz mablag‘lar bilan ta’minlash, yetarli hajmdagi 
mahsulot ishlab chiqarishni ta’minlash uchun qulay moliyaviy shart sharoit yaratish tizimi ekanligini ta’kidlaydi[8]. 

T A D Q I Q O T  M E T O D O L O G I YA S I
Maqolada muallif tomonidan,  soliq tizimini qiyosiy tahlil qilish, analiz va sintez, induksiya va deduksiya 

usullaridan foydalanilgan. 

T A H L I L  V A  N A T I J A L A R
Iqtisodiy ilmiy va o‘quv adabiyotlari hamda mamlakatlarning soliq tizimi bilan bog‘liq qonunchligini tahlil 

qilish, ularni qiyosiy taqqoslash asosida shuni ta’kidlash mumkinki, jahon amaliyotida resurslarni soliqqa 
tortish jarayonida ularni qaysi maqsadlarda soliqqa tortish masalasiga qarab mamlakatlar iqtisodiyotining 
ustuvor yo‘nalishlari belgilab olinadi, yoki teskarisi, ya’ni davlatning iqtisodiy yo‘nalishlaridan kelib chiqib, soliq 
siyosatining taktik yo‘nalishlari belgilab olinadi. Masalan, AQShda iqtisodiy siyosatning ustuvor yo‘nalishi sifatida 
mamlakat ichidagi mavjud tabiiy resurslardan “kelajak avlodning ulushini saqlab qolish” tamoyiliga asoslanib, 

boshqa soliqlar singari resurs soliqlarini soliqqa tortish masalalari hal qilinadi. Rossiyada esa, mamlakatning 
davlat budjetining asosiy qismini tabiiy resurslar, asosan neft va gaz mahsulotlarini soliqqa tortish ustuvorlik 
siyosati esa, boshqa yo‘nalishdagi iqtisodiy siyosatning yo‘nalishlarini belgilashda muhim omil sifatida qaraladi. 

Suv resurslariga nisbatan progressiv soliq siyosatini qo‘llaydigan davlatlar sirasiga shuningdek, Daniya 
davlatini ham misol tariqasida keltirish mumkin.

1-rasm. Resurslarni soliqqa tortishda xorijiy amaliyot yondashuvlari1

Daniyada suvdan foydalanganlik uchun soliqlarni undirishda ikki xil tartibda yondashiladi Birinchisi, bu suv 
iste’moli uchun alohida soliq undirilsa, suv resurslarini himoya qilishni rag‘batlantirish uchun alohida yodashuv 
mavjud (o‘rtacha har bir m3 suv uchun 0,03 yevrodan 0,85 yevrogacha soliq undiriladi). 

Ayrim davlatlarda esa, resurslar balansini ta’minlashga qaratilgan siyosatdan kelib chiqib, davlat resurslarni 
soliqqa tortish taktik yo‘nalishlarini o‘zgartirib turadi. Masalan, Isroil suvdan foydalanganlik uchun soliq bo‘yicha 
soliq stavkalarini suvning vaqti va iste’mol darajasiga qarab tabaqalashadi, asosan qish faslida soliq miqdori 
ko‘proq (o‘rtacha 0,7 yevro), yilning qolgan fasllarida esa, suvning iste’molidan kelib chiqib undiriladi. Agar, 
suvning iste’moli o‘rnatilgan me’yordan ko‘proq iste’mol etilgan bo‘lsa, amaldagi stavkaga nisbatan besh 
barobar miqdorda undiriladi. Bundan ko‘rinadiki, bu davlatda resurs soliqlari asosan resurslardan samarali 
foydalanishga qaratilgan funksiyaga ustuvorlik beriladi va progressiv soliqqa tortish rejimlariga asoslanadi. 
Ma’lumki Yevropaning Italiya, Portugaliya, Fransiya, Germaniya, Polsha kabi davlatlarida keyingi yillarda 
qurg‘oqchilikning kuchayib borishi, bu mamlakatlarda suv resurslaridan foydalanishni yanada kuchaytirishga 
hamda uning tejamli iste’molini rag‘batlantirishga qaratilgan soliq siyosatiga alohida urg‘u berilmoqda. 
Jumladan, Polsha mamlakatida suvdan foydalanganlik uchun undiriladigan soliqni undirish, stavkani qo‘llash 
va imtiyozlarni berishda suvning manbayi, sifati, suv iste’molining hududi, iste’mol qilish joyiga qarab amalga 
oshirilsa, Finlyandiya, Italiya kabi davlatlarda ham xuddi Isroil va Daniya davlatlari kabi suvdan foydalanganlik va 
iste’moli uchun soliq miqdori belgilangan me’yor doirasidagi hajmdan alohida tartibda, suv iste’moli me’yoridan 
oshgan hajmiga nisbatan alohida (oshirilgan miqdorda) soliq rejimi qo‘llaniladi. 

Germaniya ham xuddi O‘zbekiston soliq tizimidagi kabi suv iste’moli uchun olinadigan soliqni suv 
resurslarining olinish  manbayiga: yer osti va yer ustidagi resurslarning iste’mol etilishi, shuningdek, suvning 
qaysi maqsadlarga ishlatilishi (masalan, biznes yoki qishloq xo‘jalik, kommunal maqsadlarida va sh.k.) 
darajasiga qarab mahalliy munitsipalitet va federal shtatlar tomonidan soliq stavkalari (kub metr uchun 0,31 
dan 0,0003 yevrogacha) tasdiqlanadi. 

“Buyuk Britaniyada tabiiy resurslardan foydalanish bilan chambarchas bog‘liq bo‘lgan bir qator soliq va 
yig‘imlar mavjud:  poligon solig‘i har bir tonna chiqindi uchun 13 funt sterling miqdorida undiriladi, minimal 
stavka esa har bir tonna inert chiqindilar uchun 2 funt sterlingni tashkil qiladi. Dengizda elektr energiyasidan 
foydalanganda kVt/soat uchun 0,43 funt sterling, 0,15 kVt/soat gaz, 0,96 funt sterling miqdorida iqlim o‘zgarishi 

1	  Xalqaro amaliyotga asoslanib muallif tomonidan tuzilgan.

bo‘yicha yig‘im qo‘llaniladi. Suyultirilgan gazning kilogrammi uchun kVt/soat va qattiq yoqilg‘ining kilogrammi 
uchun 1,17 funt sterling”2.

Yevropada resurslarni soliqqa tortish jarayoniga e’tibor qaratadigan bo‘lsak, ularda ham O‘zbekiston 
soliq tizimidagi kabi cheklangan va cheklanmagan, milliy boylik hisoblangan resurslardan foydalanish evaziga 
jamiyat manfaatlari uchun majburiy to‘lovlarni undirish asosida, bir tomondan, resurslardan foydalanuvchilar 
(iste’molchilar)ning yuqori miqdorda marjinal foydalarini adolatli taqsimlash mexanizmi orqali ijtimoiy mezonlarni 
o‘rnatish bo‘lsa, boshqa tomondan bu kabi muhim strategik resurslardan foydalanish evaziga jamiyat, tabiatga 
va insonlarga keltirilgan zararlarning o‘rnini bir qismini ushbu soliq to‘lovchilar zimmasiga o‘tkazish amaliyoti 
qo‘llaniladi. 

Resurslarni soliqqa tortishning xorij tajribasining tadqiqi shundan dalolat beradiki, ayrim mamlakatlar 
davlat budjeti daromadlarini shakllantirishda asosiy e’tiborni ya’ni, daromad manbayini neftdan keladigan 
daromadlarni progressiv soliqqa tortish siyosatini qo‘llaydi va unga oid o‘zlarining “budjet qoidalari”ni ham 
shakllantiradi. Masalan, Afrikaning Angola, Nigeriya davlatlari Osiyoning Malayziya, Birlashgan arab davlatlari 
kabi davlatlarda asosiy e’tiborni shunga  qaratsa, AQSh, Norvegiya, Xitoy, Rossiya davlatlarida ham shunga 
o‘xshash budjet-soliq siyosatini ko‘rish mumkin. Davlat budjeti daromadlarini shakllantirishda Rossiya kabi 
davlatlarda katta ulush resurs soliqlar hissasiga to‘g‘ri kelsa, AQShda 2-4 foiz, Kanada 7-8 foiz, Angliya 
hamda Fransiya davlatida biroz ko‘proq, ya’ni 10-12 foizni tashkil qiladi. Tadqiqotimizning avvalgi bobida ko‘rib 
o‘tganimizdek, O‘zbekistonda esa resurs soliqlarining davlat budjetidagi ulushi esa, 2-3 foiz atrofida bo‘lib, 
dunyodagi aksariyat davlatlarga nisbatan biroz pastroq hisoblanadi.

Resurslarni soliqqa tortish tajribasida Rossiya tajribasini alohida keltirib o‘tish mumkin. Chunki, yuqorida 
aytib o‘tilganidek, bu mamlakatda federal budjet daromadlari va xarajatlarining o‘rta muddatli prognozlarini 
belgilovchi asosiy iqtisodiy dastaklardan biri bu – energiya mahsulotlari (neft va gaz)ning jahon bozoridagi 
konyukturasi va valyuta kurslarining o‘zgarishiga asosan yer qa’ridan foydalanganlik uchun soliqdan tushadigan 
soliq tushumlari muhim ahamiyat kasb etadi va bu Rossiyaning “budjet qoidalari”ning asosini tashkil qiladi.

“Budjet qoidalar” aslida dunyoning ko‘pgina mamlakatlari (AQSh, Chili, Slovakiya, Ruminiya, Portugaliya, 
Polsha, Avstriya, Ekvador, Kolumbiya, Isroil, Rossiya va shu kabi)da keng qo‘llaniladiki, ularda malakatning bosh 
moliyaviy g‘aznasi daromadlarining manbalar kesimidagi daromad manbalari va xarajatlarining yo‘nalishlari 
va ularga nisbatan cheklovlar (masalan, davlat qarzi hajmi, budjet taqchilligi hajmi, budjet daromadlari va 
xarajatlari kabi budjet parametrlari cheklanishi) va minimal miqdorlar belgilab olinadi. Shu jihatdan olganda 
“budjet qoidalari” “mamlakat budjeti va iqtisodiyoti barqarorligini ta’minlash, shuningdek, uzoq muddatli 
istiqbolda prognoz qilib bo‘lmaydigan omillar ta’sirini kamaytirishning muhim vositasi,  shuningdek, u neft va 
gaz budjeti daromadlarini sterilizatsiya qilish va suveren mablag‘larni to‘plash orqali iqtisodiyoti resurslarga 
asoslangan mamlakatlar uchun davlat budjeti va ichki iqtisodiy sharoitlarning energiya narxlariga bog‘liqligini 
kamaytirish mexanizmi hisoblanadi”3.

1-jadval. Xorijiy mamlakatlarda yer qa’ridan foydalanganlik uchun soliq (royalti) stavkalari4

Foydali qazilmalar 
turlari

Yer qa’ridan foydalanganlik uchun soliqning (royalti) bazaviy stavkalari, %da
Rossiya Kanada Meksika Argentina Laos Vetnam Tanzaniya

Mis 8,0 15 (max) 7,5 13,0 7,0 13,0 6,0
Oltin 6,0 15 (max) 7,5 8,0 8,0 15,0 7,0

Rossiya Qozog‘iston Mongoliya 
Gana Kolumbiya Kitay Zambiya Keniya

Volfram 8,0 6,0 5,0 4,6 6,5 5,0 8,0

Rossiya Qozog‘iston Kanada Argentina Kolumbiya Vetnam Keniya
Uran 5,5 18,5 15 (max) 8,0 10,0 10,0 10,0

O‘zbekiston (2023 yil uchun %)
Mis 7
Oltin 7
Volfram 2,7
Uran 8

2	 Марин Е.В. Зарубежный опыт правового регулирования платежей за ползование недрами // Вопросы российского и между-
народного права. 2019. Том 9. № 1В. С. 317-323.

3	 Сафина Е.С.Зарубежная практика налогообложения природных ресурсов, https://cyberleninka.ru/article/n/zarubezhnaya-
praktika-nalogooblozheniya-prirodnyh-resursov/viewer.

4	 ttps://buxgalter.uz/publish/doc/text174522_nima_uchun_er_qaridan_foydalanuvchilarga_soliq_solish_qoidalari_ uzgartirilmoqda

Rossiyaning “budjet qoidalari”ga ko‘ra, federal budjet xarajatlarining maksimal hajmiga nisbatan cheklovlar 
o‘rnatilgan bo‘lib, bu cheklovlar  neftning bazaviy narxi bo‘yicha hisoblangan neft va gaz daromadlarining bazaviy 
hajmi (2017-yilda Uralsning bir barreli uchun 40 AQSh dollari, 2018-yildan 2% yillik indeksatsiya bilan) bog‘liq 
qilib qo‘yilgan. Rossiyada “budjet qoidalari” “xomashyo eksportidan tushgan daromadni qayta taqsimlovchi 
mexanizmdir. Uning asosiy vazifasi tovar narxlarining mamlakat iqtisodiyotiga ta’sirini kamaytirishdan iborat. 
Rossiyada bu mexanizm dastlab budjetni neft narxining o‘zgarishi ta’siridan himoya qilishga qaratilgan”5. 
Shuningdek, mamlakatning 2023-2025-yillar mo‘ljallangan Yangi konsepsiyasida “neft va gazning asosiy 
daromadlari yiliga ₽8 trillionni tashkil etishini nazarda tutilgan. Bundan tashqari, 2026-yildan boshlab har yili bu 
miqdor 4 foizga indekslanadi”6.

Ushbu keltirilgan jadval ma’lumotlari asosida dunyoning ayrim davlatlari va O‘zbekistonda ham muhim 
strategik va yuqori qiymatli moliyaviy resurs sifatida o‘ringa ega tabiiy resurslar bo‘yicha soliq stavkalarini 
qiyosiy tahlili shuni ko‘rsatmoqdaki, misga nisbatan soliq stavkalari dunyo miqyosida o‘rtacha 7-15 foiz atrofida 
tabaqalashgan bo‘lsa, oltinga nisbatan soliq stavkalari ham shunga yaqin soliq stavkasiga belgilangan. Tahlil 
qilinayotgan mamlakatlarda ham jumladan, O‘zbekistonda ham volfram mahsulotiga o‘rnatilgan soliq stavkasi 
boshqa qazilma boyliklarga nisbatan kamroq hisoblanadi, O‘zbekistonda esa, dunyo mamlakatlarida eng past 
soliq stavkasi o‘rnatilganlardan hisoblanadi. 

Bugungi kunda dunyo amaliyotiad resurslarni, ayniqsa tabiiy resurslarni soliqqa tortishda royalti shaklidagi 
to‘lovdan foydalanib kelinadi, ayniqsa bundan aksariyat rivojlangan davlatlarda keng qo‘llanilib kelinadi. Aslida 
mohiyatan olib qaralganda royalti bu davlat tomonidan sotilgan tabiiy resurslardan foydalanishdan olingan 
majburiy to‘lov bo‘lib, odatda bu to‘lov tabiiy boyliklar bilan bog‘liq konlarni o‘zlashtirish va ularning zaxiralarini 
aniqlashga ruxsat berilganlik uchun davlatga to‘lanadigan to‘lov hisoblanadi, bunda davlat o‘zining milliy 
boyliklarni tasarruf etish huquqining boshqalarga vaqtincha berganlik uchun davlat budjetiga qo‘shimcha 
mablag‘larni jalb qilish jarayoni kechadi.

Shu bilan birgalikda rolyati to‘lovlari soliq to‘lovchilar uchun riskni keltirib chiqarishi mumkin, ya’ni, royalti 
faqat tabiiy resurslar konini qidirish va o‘zlashtirish jarayonida undiriladiki, bunda to‘lamaydigan loyihaga 
qo‘shimcha moliyaviy yuk bo‘lib qolishi ehtimoli yuqori, bundan tashqari yer qa’ri boyliklaridan foydalanuvchilarga 
investitsiyalarning daromadliligi bo‘yicha kafolat mavjud bo‘lmaydi, ya’ni, royalti to‘lab risk qilinib qilingan xarajatlar 
o‘rni qoplanmasligi mumkin, shu jihatdan olganda yer qa’ri boyliklaridan foydalanuvchilar royalti to‘lovlariga 
nisbatan investitsion chegirmalar berishni xoxlaydi. Shundan kelib chiqib ayrim davlatlar royalti to‘lovlaridan 
voz kechganlar (masalan, Meksika, Peru, Shvetsiya, Buyuk Britaniya va Norvegiya kabi) davlatlarda royalti 
asosidagi soliqlarni kamaytirish va real foydadan soliq imtiyozlariga o‘tish kuzatilmoqda, ayrim mamlakatlarda 
tog‘-kon sanoatiga sarmoya kiritish uchun soliq imtiyozlaridan foydalanishga katta ustuvorlik berilmoqda. 
Masalan, bu kabi davlatlar sirasiga AQShni keltirish mumkin. 

“Amerika Qo‘shma Shtatlarida foydali qazilmalarning kamayishi uchun imtiyozlarning 2 ta yo‘nalishi 
mavjud. Daromadlardan birida konlarni qidirish va o‘zlashtirish xarajatlari va asosiy fondlarning qoldiq qiymati 
(konni o‘zlashtirish natijasida yaratilgan) alohida ko‘rsatilgan. Ikkinchisida, litsenziya va ijara to‘lovlari sotishdan 
olingan foydadan hisoblanadi”7. “AQShda tabiiy resurslar sektoridagi soliqlarga, birinchi navbatda, atrof-muhitni 
muhofaza qilish soliqlari, neft qazib olish va qayta ishlash soliqlari kiradi. Federal ekologik soliq 0,12% stavkani 
o‘z ichiga oladi. Ushbu soliq korporatsiyalardan, agar ularning daromadi 2 million dollardan oshsa, undiriladi. 
Ushbu soliqni undirish natijasida olingan mablag‘lar atrof-muhitga yetkazilgan zararni kamaytirish va bartaraf 
etishga yo‘naltiriladi. Keyingi soliq turi neft va boshqa foydali qazilmalarni qazib olish va qayta ishlash uchun 
olinadigan soliqlardir. Qo‘shma Shtatlar subyektlari (shtatlari)ning yarmidan ko‘pi, agar ular mavjud bo‘lsa, 
ushbu soliqlarni undiradilar. Soliq stavkasi va resurslar ro‘yxati muayyan davlatga bog‘liq”8.

Ko‘pgina mamlakatlarda (Xitoy, AQSh, Norvegiya, BAA, Meksika va sh.k.) yer qa’ridan foydalanishda 
amortizatsiyani hisoblashda tezlashtirilgan usullardan foydalanilish imkoniyatini beradiki, soliq to‘lovchilar yuqori 
foyda normasi darajasi va prognozidan kelib chiqib, kapital qo‘yilmalarni hisobdan chiqarishni tezlashtirish 
imkoniga ega bo‘ladilar, ushbu usul 2022-yildan boshlab O‘zbekiston soliq tizimida ham ilg‘or tajriba sifatida 
qo‘llanila boshlandi. Bundan tashqari dunyo amaliyotida resurslarni soliqqa tortishda, yuqori qo‘shilgan 
qiymat yaratadigan tarmoqlar, ayniqsa tog‘-kon sanoatidagi korxonalarda xarajatlarni kamaytirishni ta’minlash 
maqsadida tashqaridan olib kiriladigan asbob-uskunalarni bojxona bojlaridan ham tayyor mahsulotlarni eksport 
qilishda soliqdan imtiyozlar qo‘llashga keng urg‘u beriladiki, bundan asosiy maqsad noyob va yuqori qiymatli 
mahsulotlarning eksportini rag‘batlantirish orqali mamlakatning to‘lov balansini ham yaxshilashga erishish qilib 
belgilab olinadi (masalan Rossiya Federatsiyasida).

5	 https://quote.rbc.ru/news/article/63be8a839a79478a60e73436.
6	 https://quote.rbc.ru/news/article/63be8a839a79478a60e73436.
7	 Чхетия Л.Б. Опыт зарубежных стран налогообложения природных ресурсов на примере твердых полезных ископаемых. 

jurisprudence / «Colloquium-journal»#15(39), 2019.
8	 Марин Е.В. Зарубежный опыт правового регулирования платежей за ползование недрами // Вопросы российского и между-

народного права. 2019. Том 9. № 1В. С. 317-323.

Aksariyat xorijiy mamlakatlar qonunchiligiga e’tibor beradigan bo‘lsak, ulardaa yer qa’ridan foydalanish 
bilan bog‘liq majburiy to‘lovlarning bir nechta turlarini keltirish mumkin: “muayyan hodisalar sodir bo‘lganda 
undiriladigan bir martalik yig‘im, shuningdek, muntazam to‘lovlar. Ikkinchisiga konlarni qidirish, baholash, 
qidirish va boshqalar uchun to‘lovlar kiradiki, bunday to‘lovlar ijara haqi deb ataladi”9.

Biz tadqiqot ishimiz mavzusini resurslarni soliqqa torish masalasini asosiy obyekt sifatida belgilab olgan 
holda, dissertatsiya ishiga qo‘yilgan hajmdan kelib chiqib, asosan ilmiy tahlillarimizda yer va suv resurslarini 
hamda yer qa’ridan foydalanish (iste’mol etish) jarayoniga keng e’tibor qaratgan holda mulk kabi resurslarni 
soliqqa tortish masalasini chuqur tahlil qila olmadik. Biroq, mazmunan olib qaralganda (bu bo‘yicha birinchi 
bobda keltirib o‘tilgan) mulk predmetlari ham resurs hisoblanib, ularni soliqqa tortish muhim masalalardan 
sanaladi. Shundan kelib chiqqan holda, resurslarni soliqqa tortish xorijiy davlatlarning ilg‘or tajribasini qiyosiy 
o‘rganishda ko‘chmas mulk shaklidagi resurslar kesimida biroz to‘xtalib o‘tishni lozim deb hisobladik.

Latviyada soliq mulkning kadastr qiymati asosida hisoblanadi. Yer va binolar uchun ko‘chmas mulk solig‘i 
0,2 dan 1,5 foizgacha qo‘llaniladi. Mahalliy hukumat 0,2% dan 3% gacha stavkalarni belgilashi mumkin, agar 
1-noyabrgacha soliq stavkalarini e’lon qilmasa, qonunda belgilangan stavkalar qabul qilinadi. Qonunchilikda 
ko‘chmas mulk solig‘i stavkalari quyidagicha belgilangan: yer, binolar va muhandislik inshootlarining kadastr 
qiymati bo‘yicha 1,5% standart stavka; turar-joy binolari, ularning qismlari va turar-joy bo‘lmagan binoning 
funksional ravishda yashash uchun ishlatiladigan hamda savdo yoki biznesda ishlatilmaydigan har qanday 
qismlari bo‘yicha progressiv stavka:

a) kadastr qiymatining 0,2 %i (56 915 yevrogacha).
b) kadastr qiymatining 0,4 %i (56 915 yevro va 106 715 yevro orasida).
s) kadastr qiymatining 0,6 %i (106 715 yevrodan yuqori).
Resurslarni soliqqa tortish amaliyotining xorijiy mamlakatlar tajribasida umumiy xususiyat (o‘xshashlik)lar 

bilan bir qatorda o‘ziga xos jihatlari ham mavjuddir. Bu xususiyatlar quyidagilarda ko‘rinadi:
birinchidan, resurslarni soliqqa tortish barcha davlatlar uchun uzoq tarixiy evolyutsion bosqichlarda 

rivojlanib kelmoqda, bunda har bir olingan davlatning o‘ziga xos tajribalari ham rivojlanib bormoqda;
ikkinchidan, resurslarni soliqqa tortish masalasi har bir davlatning umumiy moliyaviy-soliq siyosatidan 

kelib chiqsa, boshqa tomondan har qaysi olingan mamlakatda resurslarning mavjudligi va ularning kamyobligi 
hamda cheklanganligi ularni soliqqa tortish tartiblari va amaliyotiga ta’sir qilib kelmoqda;

uchinchidan, aksariyat davlatlarda resurslarni soliqqa tortishda xuddi O‘zbekiston soliq tizimidagi singari 
birinchi maqsad sifatida ulardan samarali foydalanishga qaratilgan davlat siyosatining ustuvorligi, keyingi 
maqsad sifatida esa davlat budjetini moliyalashtirish masalasi qo‘yilgan;

X U L O S A  V A  T A K L I F L A R
Resurs soliqlarini tartibga soluvchi huquqiy bazani takomillashtirish. Resurs turi va ekologik ta’siriga qarab 

differensial soliq stavkalarini joriy etish. Ekologik soliqlar tizimini kengaytirish va resurs rentasini soliqqa tortishni 
kuchaytirish. Raqamli monitoring tizimini joriy etish orqali shaffoflikni ta’minlash. Xorijiy tajribani o‘rganish va 
milliy soliq tizimiga moslashtirish.

